
Skandaproktam Somarudrarchanamahattvam

స్కన్దప్రోక్తం    సోమరుద్రార్చనమహత్త్వమ్

ఉమయా సహితో దేవః సోమ ఇత్యభిధీయతే ।
ఉమా జ్ఞానమయీ  శక్తిః సైవ  విద్యేతి గీయతే ॥ ౧౩౫॥
విద్యాః సర్వా ఉమారూపా విద్యానామీశ్వరః శివః ।
విష్ణుబ్రహ్మాదిదేవానాం   ప్రభుః  సామ్బః సదాశివః ॥ ౧౩౬॥
రుద్రపిణ్డసముత్పన్నా   బ్రాహ్మణా  రుద్రదేవతాః  ।
తతః కార్యం ద్విజైనిత్యం  శ్రీరుద్రస్యైవ    పూజనమ్ ॥ ౧౩౭॥
దేవాశ్చ బ్రాహ్మణోత్పన్నాః  శివాన్యా బ్రాహ్మణాః  సురాః ।
తతో దేవైశ్చ  కర్తవ్యం రుద్రస్యైవ   హి పూజనమ్ ॥ ౧౩౮॥
విశ్వాధికో ఋషీ రుద్రో మహాన్యద్యపి స స్వయమ్ ।
తథాపి నిత్యోఽజన్యత్వాద్భావజ్ఞానాత్మకః  స్వయమ్ ॥ ౧౩౯॥
స్వాధికః పూజ్యతే లోకే పూజా చ స్వాధికే మతా ।
స్వతోఽధమే చ తుల్యే వా పూజా నైవ  విధీయతే ॥ ౧౪౦॥
న శివాదధికో యస్మాద్విశ్వాధిక ఇతి శ్రుతః  ।
సహస్రశీర్షా  పురుషః సహస్రాక్షః  సహస్రపాత్  ॥ ౧౪౧॥
స భూమిం విశ్వతో వృత్వా అత్యతిష్ఠద్దశాఙ్గులమ్    ।
పురుష ఏవేదం సర్వం యద్భూతం యచ్చ భవ్యమ్ ॥ ౧౪౨॥
ఉతామృతత్త్వస్యేశాన్నో యదన్నేనాతిరోహతి ।
ఏతావానస్య మహిమా అతోజ్యాయాంశ్చ పురుషః ॥ ౧౪౩॥
పాదోఽస్య విశ్వాభూతాని త్రిపాదస్యామృతం  దివి ।
త్రిపాదూర్ధ్వ   ఉదైత్పురుషో  దేవదేవోత్తోమోత్తమః ॥ ౧౪౪॥
పురుషో వైరుద్ర  (ఇత్యేవ)శ్రుతిరేషా  యతో మతా ।
యోరుద్రోఽగ్నావప్సు  రుద్రో యో రుద్రస్త్వోషధీష్వపి  ॥ ౧౪౫॥
యోవిశ్వా భువనాన్యేకో వివేశ స పరాత్పరః ।

స్కన్దప్రోక్తం    సోమరుద్రార్చనమహత్త్వమ్

విశ్వం భూతం చ భువనం చిత్రం  చ బహుధా తు యత్ ॥ ౧౪౬॥
తజ్జాతం  జాయమానం చ రుద్రాద్రుద్రాత్మకం    విదుః ।
ఋచోయజూంషి సామాని రుద్రాదేవ  హి జజ్ఞిరే  ॥ ౧౪౭॥
ఛన్దాంసి  జజ్ఞిరే  రుద్రాజ్జజ్ఞిరే    వివిధాః ప్రజాః  ।
సోమో మత్తానాం జనితా సోమో హి జనితా దివః ॥ ౧౪౮॥
సశైలాయాః  పృథివ్యాశ్చ జనితా సోమ ఏవ హి ।
అగ్నేశ్చ జనితా సోమో నాన్యస్య జనితా ధ్రువమ్  ॥ ౧౪౯॥
సూర్యాణాం జనితా సోమో ద్వాదశానామపి ప్రభుః  ।
చన్ద్రస్య  జనితా సోమః కలానాం జనితా తథా ॥ ౧౫౦॥
రుద్రస్య  జనితా సోమోయమస్య వరుణస్య చ ।
విష్ణోశ్చ  జనితా సోమో బ్రహ్మణః  పవనస్య చ ॥ ౧౫౧॥
నదీనాం జనితాం సోమః సముద్రాణామపి  ప్రభుః  ।
మనసో జనితా సోమః స్కన్దంస్య  గణపస్య చ ॥ ౧౫౨॥
ఆకాశస్యాపి జనితా చౌషధీనామపామపి ।
బ్రహ్మణో  రుద్రమభ్యర్చ్యమనభ్యర్చ్య  తుయో భ్రమాత్  ॥ ౧౫౩॥
॥ ఇతి శివరహస్యాన్తర్గతే  స్కన్దప్రోక్తం    సోమరుద్రార్చనమహత్త్వం  సమ్పూర్ణమ్  ॥
-॥ శ్రీశివరహస్యమ్  ఉగ్రాఖ్యః  సప్తమాంశః । అధ్యాయః ౧౪ । ౧౩౫-౧౫౩॥
- .. shrIshivarahasyam ugrAkhyaH saptamAMshaH . adhyAyaH 14 . 135-153 ..

